
 

Nuuk den 1. oktober 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiukka: 

 

Naalakkersuisunut apeqqutit:  

1.  Sulianik ingerlasoqarnerluni Naalakkersuisup ataatsip Naalakkersuisulluunniit arlallit  pisortat 

aningaasaataannik atornerluisimanerat pillugu? 

2.  Massakkut misissuisoqarnerluni Naalakkersuisup ataatsip imaluunniit Naalakkersuisut arlallit 

kreditkortimik inummut atugassanngortinneqarsimasumik atornerluisimanerat pillugu? 

3.  Sulianik ingerlasoqarnerluni Naalakkersuisup ataatsip Naalakkersuisulluunniit arlallit arlaatigut 

pisortat aningaasaataannik atornerluisimanerat pillugu? 

 

Tunngavilersuut: 

Suleqatigiissitsisuni nalunngilarput oqallisaasoq Naalakkersuisup ataatsip ministeritut akiliunni 

atornerlullugu angalatini orsersorsimagaa. Atiminik taaserusunngitsumit tamanna pillugu 

attavigineqarpugut. 

Akiliut tunniunneqarsimavoq ministeritut biilimik orsissuinermi atugassatut, akuerisaalluni ministerit/ 

Naalakkersuisut atortagassaattut, malunnarlunili atorneqartarsimasoq allanik orsersuinermut, allagartat 

uppernarsaatit naapertorlugit benzina biilit imarisinnaasaat sinnerujussuarlugu pisisoqartarsimammat.  

Uanili pineqartumi apeqqutaavoq, ajortitsiniarluni oqallisiginnittoqarsimanersoq imaluunniit pineqartoq 

uppernarsaatissaqarnersoq.  

Oqallisiginninneq kusanaattupilussuuvoq taamaattumik kusanaatsumik oqallisiginninneq 

unitsikkusupparput pineqartoq eqqunngippat. Nunatta pisariaqartippai siuttut unneqqarissut inatsinillu 

ataqqinnittut taamaattumik aamma pinngitsuunerat uppernarsartariaqarpoq oqallisigineqartoq 

tunngavissaqanngippat.  

 

Apeqqutit akeqquneqarput sukkanerpaamik aamma kingusinnerpaamik ullut sulliviit naliginnaasut qulit 

iluanni.  

